
Република Македонија

МИНИСТЕРСТВО ЗА ИНФОРМАТИЧКО ОПШТЕСТВО 

И АДМИНИСТРАЦИЈА
ПРЕДЛОГ - ЗАКОН 
ЗА ИЗМЕНУВАЊЕ И ДОПOЛНУВАЊЕ НА ЗАКОНОТ ЗА ЈАВНИТЕ СЛУЖБЕНИЦИ ПО СКРАТЕНА ПОСТАПКА
Скопје,   јули 2013 година

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Статусните прашања за вработените во системот на  власта уредени се со Законот за работните односи, Законот за државните службеници, Законот за јавните службеници и со соодветни колективни договори.

Законот за јавните службеници е од понов датум, а основниот текст е донесен во Април 2010 година. Примената на законот беше одложена за период  од една година, со цел, институциите на кои се однесува законот, а кои свои основни решенија имаат во материјалните закони, да се усогласат и прилагодат на системското решение утврдено со  овој закон.

Во меѓувреме, од неговото донесување, во Законот за јавните службеници  беа извршени повеќе измени и дополнувања, а за кое нешто беа донесени измени и дополнувања на Законот за јавните службеници, кои исто така имаат суштински решенија и  со кои се врши усогласување со други решенија од  широката законодавна дејност.

Тргнувајќи оттука, предложеното решение за измени и дополнување на постојниот закон, е во насока на создавање на правни основи вработен и во јавните претпријатија како и трговските друштва основани и во целосна сопственост на  Република Македонија, кој нема статус на јавен службеник, а ги исполнува пропишаните услови, да биде преземен и распореден на работно место со статус на јавен службеник во друг орган на државната и локалната власт, или друг државен орган, на работно место во соодветно звање. За спроведување и на оваа постапка како услов се предвидува постоење согласност на раководните лица на органите, институциите, јавните претпријатија, трговските друштва основани од Република Македонија. Во останатиот дел во основа задржани се и подбрени се решенијата кои се однесуваат на одредбите од членот 3 и членот 21 – а од Законот за јавните службеници
.

II. ЦЕЛИ, НАЧЕЛА И ОСНОВНИ РЕШЕНИЈА

Предложените решенија во Законот за изменување и дополнување на Законот за јавните службеници се засноваат на истите начела врз основа на кои е донесен и Законот за јавните службеници.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За спроведување на овој закон не се потребни дополнителни финансиски средства од Буџетот на Република Македонија.


IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на Законот не е потребно обезбедување на посебни финансиски средства ниту пак предложените измени и дополнувања на Законот повлекуваат  материјални обврски за одделни субјекти.

V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ


Имајќи го во предвид фактот дека се исполнети условите од членот 170 алинеја 1 од Деловникот на Собранието на Република Македонија, односно дека не е се работи за донесување на сложен и обемен закон, се предлага Законот за изменување и дополнување на Законот за јавните службеници да се донесе по скратена постапка.
Предлог закон за изменување и дополнување 

на Законот за јавните службеници

Член 1

Во Законот за јавните службеници („Службен весник на Република Македонија“ број 52/10, 36/11, 6/12, 24/12, 15/13 и 82/13), во членот 3  точка 1 по зборот „агенциите“ се додаваат зборовите: „и јавните претпријатија во однос на вработените кои вршат стручно-административни, нормативно-правни, извршни, управни, статистички, административно-надзорни, плански, кадровски, материјално-финансиски, сметководствени, информатички работи и други работи од административни природа, во врска со вршењето на работи од јавен интерес согласно со закон.“
Во точката 2 по зборот „агенциите“ се додаваат зборовите: „и јавните претпријатија.“

Во точката 3 по зборовите „како и“ се додаваат зборовите „јавните претпријатија.“

По точката 5 се додава нова точка 6 која гласи:

„6. Вработените во јавната служба кои вршат помошни и технички работи, како и вработените во јавното претпријатие кои вршат работи од дејноста од јавен интерес за која е основано јавното претпријатие, а кои не се од административна природа, и немаат статус на јавни службеници, во однос на нивните права, обврски и одговорности од работниот однос се применуваат одредбите од Законот за работните односи.“

Член 2

Членот 21 а се менува и гласи: 
„(1) Вработен во органите на државната и локалната власт, други државни органи, институции, агенции, фондови, јавни претпријатија и трговските друштва во целосна државна сопственост, кој нема статус на јавен службеник, а кој ги исполнува посебните услови утврдени со актот за систематизација, по потреба или по негово барање, може да биде преземен и распореден на соодветно работно место во органите на државната и локалната власт, други државни органи, институции, агенции, фондови, јавно претпријатие и трговско друштво во целосна државна сопственост ако со тоа се согласат секретарот, функционерот односно работоводниот орган кој раководи со правното лице од кое се презема вработениот, и во кое се презема вработениот.

(2) Вработен во органите на државната и локалната власт, други државни органи или институции, кој нема статус на јавен службеник и кој ги исполнува посебните услови од членот 15 став (3) од овој закон, по потреба или по негово барање, може да биде распореден во истиот орган.

(3) За работни места на јавен службеник, вработениот од ставовите (1) и (2) на овој член е должен, во рок од шест месеци од денот на неговото преземање или распоредување, да положи испит за јавен службеник.

(4) Доколку вработениот не го положи испитот од ставот (3) на овој член работниот однос му престанува.“

Член 3

Овој закон влегува во сила осмиот ден од денот на објавувањето во „Службен весник на Република Македонија.“

ОБРАЗЛОЖЕНИЕ
НА ПРЕДЛОГ -  ЗАКОНОТ ЗА  ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ЈАВНИТЕ СЛУЖБЕНИЦИ

I. ОБЈАСНУВАЊЕ  НА СОДРЖИНАТА НА   ОДРЕДБИТЕ НА ПРЕДЛОГ 

    ЗАКОНОТ 
Со предложенoто  изменување и дополнување со членот 1 од Предлог Законот се врши проширување на статусот на јавните службеници на начин опфатот се проширува и за вработените во јавните претпријатија кои вршат стручно административни, нормативно – правни, извршни, управни, статистички, административно надзорни, плански, кадровски, материјално –финансиски, сметководствени, информатички работи и други работи од административна природа, а во врска со вршењето на работите од јавен интерес согласно со закон. На ваков начин заедно со промената на членот 21 а  се придонесува за олеснување на мобилноста и на вработените во јавните претпријатија основани од Република Македонија кои немаат статус на јавен службеник, а ги исполнуваат пропишаните услови, да бидат преземени и распоредени на работно место со статус на јавен службеник во друг орган на државната и локалната власт, или друг државен орган, на работно место во соодветно звање. 
Со ново додадената точка 6 на членот 1 се врши разграничување за вработените за кои за нивните статусни работи ќе се применуваат одредбите од Законот за работните односи.

Со членот 2 од Предлог законот за изменување и дополнување на Законот за јавните службеници, членот 21 а се менува и гласи и со новиот член се проширува опфатот на мобилноста и таа сега се проширува и поопределува како и за вработените во јавните претпријатија, така и за вработените во трговските друштва во целосна државна сопственоста. Така со ставот 1 на членот 2, а кој се однесува на новата содржина на членот 21 – 1 се пропишува дека “вработен во органите на државната и локалната власт, други државни органи, институции, агенции, фондови, јавни претпријатија и трговските друштва во целосна државна сопственост, кој нема статус на јавен службеник, а кој ги исполнува посебните услови утврдени со актот за систематизација, по потреба или по негово барање, може да биде преземен и распореден на соодветно работно место во органите на државната и локалната власт, други државни органи, институции, агенции, фондови, јавно претпријатие и трговско друштво во целосна државна сопственост ако со тоа се согласат секретарот, функционерот односно работоводниот орган кој раководи со правното лице од кое се презема вработениот, и во кое се презема вработениот.

ОДРЕДБИ ОД ЗАКОНОТ ЗА ЈАВНИТЕ СЛУЖБЕНИЦИ
ВО КОИ СЕ ВРШИ ИЗМЕНУВАЊЕ И  ДОПОЛНУВАЊЕ
Член 3

Одделни изрази употребени во овој закон го имаат следново значење: 
1. Јавни службеници се вработените кои вршат работи од јавен интерес во дејностите, труд и социјални работи, социјална заштита и заштита на детето, установите, фондовите, агенциите,, а не се опфатени со Законот за државните службеници; 
2. Јавна служба се институциите на дејностите, труд и социјални работи, социјална и детска заштита, установите, фондовите, агенциите,, а не се опфатени со Законот за државните службеници; 
3. Институции, во смисла на овој закон, се сите државни органи и тела кои вршат работи од јавен интерес или доверени јавни овластувања, установи, фондови, агенции како и, а не се опфатени со Законот за државните службеници; 
4. Раководно лице на институцијата е именувано или избрано лице кое раководи со институцијата; 
5. Работно искуство во струката е времетраењето на работниот стаж или искуството стекнато во соодветната струка по завршување на соодветно образование на јавниот службеник. 

Член 21-а

(1) Вработен во органите на државната и локалната власт, други државни органи или институции, кој нема статус на јавен службеник и кој ги исполнува посебните услови од членот 15 став (3) од овој закон, по потреба или по негово барање, може да биде преземен и распореден на работно место соодветно на претходното работно место, ако со тоа се согласи секретарот, односно функционерот кој раководи со органот од кој се презема вработениот, доколку во органот не се именува секретар, односно раководното лице на институцијата од која се презема вработениот и раководното лице на институцијата во којашто се презема вработениот.

(2) Вработен во органите на државната и локалната власт, други државни органи или институции, кој нема статус на јавен службеник и кој ги исполнува посебните услови од членот 15 став (3) од овој закон, по потреба или по негово барање, може да биде распореден во истиот орган.

(3) Вработениот од ставовите (1) и (2) на овој член е должен, во рок од шест месеци од денот на неговото преземање или распоредување, да положи испит за јавен службеник.

(4) Доколку вработениот не го положи испитот од ставот (3) на овој член работниот однос му престанува.

PAGE  
7

